
Abstract 
 

Archaeological registration nr. 2758 was done in April and May 2022 by Sagnabrunnur, 

regarding afforestation plan of Yggdrasill Carbon at Mýrar in Skriðdalur, Múlaþing. Four 

archaeological remains were found within the registration area and therefore considered in 

danger. The Cultural Heritage Agency of Iceland will decide on a sufficient preservation of the 

archaeological remains, according to the Icelandic Heritage Law Nr. 80/2012. 

Inngangur 
 

Hjá Minjastofnun er í ferli framkvæmdarleyfisumsókn vegna fyrirhugaðra skógræktaráforma 

á jörðinni Mýrum í Skriðdal á 88 ha landi. Í umsögn minjavarðar vegna málsins segir að nýrækt 

skóga geti haft í för með sér umbyltingu lands og þar með raskað einstökum fornleifum sem 

þar kunna að vera. Áður en framkvæmdaleyfi er gefið út þarf að skrá fornleifar í samræmi við 

staðla Minjastofnunar Íslands, sýnilegar fornleifar skulu mældar upp og útlínur þeirra færðar 

inn á uppdrátt fyrirhugaðs skógræktarsvæðis svo að fram komi með skýrum hætti umfang og 

afstaða minjanna.1 Samkvæmt 16. gr. laga um menningarminjar nr. 80/2012 skal skráning á 

fornleifum, húsum og mannvirkjum fara fram áður en gengið er frá leyfi til framkvæmda. 

Tilgangur fornleifaskráningarinnar er að kanna skv. þeim lögum heimildir og skoða 

skógræktarsvæðið á vettvangi til að meta eins nákvæmlega og unnt er hvort fornleifar sjáist á 

yfirborði eða geti leynst undir sverði. Að beiðni Yggdrasils Carbon ehf. var starfsmaður 

Sagnabrunns ehf., Rannveig Þórhallsdóttir fornleifafræðingur ráðin til 

fornleifaskráningarinnar. Við verkið vann einnig Ólafur Örn Pétursson landfræðingur. Fulltrúi 

verkkaupa var Ingibjörg Jónsdóttir. Verkið fékk verkefnanúmerið 2758 hjá Minjastofnun. 

 

 

  

 
1 Umsögn Minjavarðar Austurlands, MÍ202201-0099/6.10/Þ.E.H. 

Skráningarsvæðið 
 

Skógræktarsvæðið er að Mýrum í Skriðdal í Múlaþingi, áður Suður-Múlasýslu. Á mynd 1 má 

sjá  afmörkun þess. Landið sem er til skráningar er gróið fjalldrapa, lyngi og sinu og er þýft, 

mýrlent, frostlyft, að hluta til rofið og að nokkru leyti í hlíð í halla.  Skógræktarlandið er um 

500 m suðvestan við bæinn. 

Skráningin 
 
Í lögum um menningarminjar nr. 80/2012 eru allar fornleifar friðaðar og sumar friðlýstar. 

Friðun þýðir að óheimilt er að raska, hylja eða á nokkurn hátt breyta fornleifum nema með leyfi 

og að uppfylltum þeim skilyrðum sem Minjastofnun kann að setja. Óheimilt er einnig að veita 

leyfi til framkvæmda án vettvangskönnunar fornleifa, húsa og mannvirkja skv. 16. gr. laga um 

menningarminjar og 5. gr. reglna um skráningu jarðfastra menningarminja vegna skipulags og 

Mynd 1. Skógræktarsvæðið að Mýrum, Skriðdal, Múlaþingi afmarkað með rauðum flákum. Blá númer vísa til mismunandi 
skógræktarsvæða samkvæmt skógræktaráætlun.  

framkvæmda nr. 620/2019. Með því að skrá fornleifar er hægt að taka fullt tillit til þeirra innan 

skógræktarsvæðis og koma í veg fyrir að þær verði fyrir skemmdum. Allar þær fornleifar á 

könnunarsvæðinu sem og annars staðar og eru eldri en 100 ára, eru friðaðar skv. lögunum. 

Friðlýstum fornleifum fylgir 100 m friðhelgt svæði út frá ystu sýnilegu mörkum þeirra skv. 22. 

gr. Um friðaðar fornleifar er 15 m friðhelgað svæði umleikis samkvæmt sömu grein. Sú hefð 

hefur þó komist á að fara ekki of nálægt fornleifum og taka tillit til eðlis þeirra og þarfa. Í 

Sveitir og jarðir í Múlaþingi, Kumli og haugfé og árbókum Ferðafélags Íslands var að finna 

greinargóðar vísbendingar um fornleifar, sem og við skoðun á túnakortum, jarðabókum og 

örnefnaskrám. Rannveig Þórhallsdóttir fornleifafræðingur og Ólafur Örn Pétursson 

landfræðingur fóru saman á vettvang í fallegu vorveðri 26. apríl 2022 og voru fornleifarnar 

mældar upp með Trimble Nomad 5.  

 

Sögulegt yfirlit  

 
Fornleifafundir í Skriðdal benda til þess að þar hafi verið búseta á landnámstíma, enda hafa 

fundist merk kuml og aðrar fornleifar að Vaði, Eyrarteigi og Stóra-Sandfelli.2 Ennfremur eru 

heimildir um fornan þingstað að Þingmúla.  Samkvæmt Landnámu nam Brynjólfur hinn gamli 

Skriðdal, Velli og Fljótdal. Síðar var hann sagður hafa gefið Ævari bróður sínum Skriðdal allan. 

Því er hugsanlegt að fornleifar að Mýrum gætu verið frá fyrstu tíð byggðar í Skriðdalnum þó 

að heimildir bendi ekki til mjög langrar búsetu að bænum.3 

 

Mýrar 

 
Mýrar tilheyrðu um aldir Hallormsstaðasókn en færðust árið 1895 í Þingmúlasókn.4  Bærinn 

var áður kirkjujörð frá Hallormsstað en hefur verið í sjálfsábúð frá 1909. Talið er að hann hafi 

áður staðið niður við Grímsá. Heimildir eru um minjar nálægt heimatúninu hjá núverandi 

bæjarstæði eins og gert hefur verið grein fyrir í skýrslu sem var unnin fyrir HEF.5 Þær fornleifar 

eru 200-500 m utan skógræktarsvæðisins. 

 
2 Kristján Eldjárn. (2016). Kuml og haugfé úr heiðnum sið á Íslandi, Þjóðminjasafn Íslands o.fl., bls. 230-234. 
3 Ármann Halldórsson. (1975). Sveitir og jarðir í Múlaþingi, II. bindi, Búnaðarsamband Austurlands, bls. 79 og 
85-87.  
4 Hjörleifur Guttormsson. (2018). Upphérað og öræfin suður af. Ferðafélag Íslands, bls. 70-72. 
5 Rannveig Þórhallsdóttir. (2020). „Fornleifaskráning vegna ljósleiðara á Héraði, 1. áfangi. Skriðdalur og Velli 
að Grímsá.“ Sagnabrunnur ehf., bls. 11-13; Ármann Halldórsson. (1975). Sveitir og jarðir í Múlaþingi, II. bindi, 
Búnaðarsamband Austurlands, bls. 85-87.  

Búnaðarfélag Skriðdæla var stofnað í Þingmúla 26. maí 1881 og stóð það fyrir framförum í 

búskap. Á fyrstu árum búnaðarfélagsins voru gerðir stíflugarðar til áveitu, grafnir 

áveituskurðir, reistir vörslugarðar og nátthagar og unnið að þúfnasléttun.6 Ekki fundust 

ummerki um þessar framkvæmdir innan skógræktarsvæðisins en heimildir eru um þær nálægt 

bænum. Einnig voru skoðaðar heimildir um gamla reiðleið á milli Hallormsstaðar og Mýra. Í 

fornleifaskráningu sem var unnin árið 2004 var skráð reiðgata 157488 50-50 á milli 

Hallormsstaðar og Mýra „Ofarlega í Hádegisfjalli eru Háubalar. Remba heitir gömul gönguleið 

upp Hádegisfjall, innan Staðarár. Leið, er farið var austur (S.A.) í Mýrar, bæ í Skriðdal.“ 7 

Hjörleifur Guttormsson fjallar um leiðina í árbók Ferðafélagsins 2018. Segir hann leiðina liggja 

frá Hallormsstað, um Þrívörður og Mýra-Sandhóla að Mýrum. 8 Engin ummerki um reiðleiðina 

sáust á vettvangi og er talið að hún sé talsvert utan skráningarsvæðisins.  

Örnefnin Illgrafningur, Selmýri, Selmýrarhall (Seltættur), Grófarlækur, Grófarlækjarenni, 

Grófarlækjaklofar og Illamýri eru innan skógræktarsvæðisins. Samkvæmt heimildum voru 

þekktar tvær fornleifar innan skógræktarsvæðisins, þ.e. sel og heytóft.9 

 

Á vettvangi fundust eftirfarandi fornminjar.  

 

2758-1. Heytóft. Í um 30 m fjarlægð suðvestan við Illagrafning, innan skógræktarreitar 3020, 

var mæld upp hringlaga heytóft (gras/mosi) með inngang til norðurs. Tóftin er um 3,5 m í 

þvermál, veggir um 1 m að þykkt, hæð veggja um 0,4-0,5 m.  

 
6 Ármann Halldórsson. (1975). Sveitir og jarðir í Múlaþingi, II. bindi, Búnaðarsamband Austurlands, bls. 76-78.  
7 Guðný Zoëga. (2004). Hallormsstaður og nágrenni. Fornleifaskráning. Byggðasafn Skagfirðinga, 
rannsóknarskýrslur, bls. 38. 
8 Hjörleifur Guttormsson. (2018). Upphérað og öræfin suður af. Ferðafélag Íslands, bls. 97; Finnur N. Karlsson 
o.fl. (2000). Múlasýslur. Sýslu- og sóknalýsingar hins Íslenska bókmenntafélags 1839-1874. Sögufélag. 
Örnefnastofnun Íslands, bls. 316. 
9 Helgi Hallgrímsson. Skógræktarkort fyrir Mýrar, unnið á tímabilinu 1993-2000; Minjavefsjá Minjastofnunar. 

Mynd 3. Heytóft 2758-1 við Illagrafning.  Mynd 2. Heytóft 2758-1. Horft til V. 

Telja má líklegt að um sömu tóft sé að ræða og teiknuð er upp á minjakorti Helga 

Hallgrímssonar þó að staðsetning uppmældar tóftar og tóftar á korti passi ekki alveg saman, 

sbr. mynd 4 og uppmælingargögn á tóft 2758-1. Einnig var seltóft 2758-4 ekki teiknuð inn á 

minjakortið.10 

Heytóft 2758-1 er innan skógræktarsvæðisins og því 

þarf að gæta að því að planta ekki trjám í 15 m radíus 

við tóftirnar. 

 

2758-2. Tóft. Í um 18 m fjarlægð norðaustan við 

Grófarlæk, innan skógræktarreitar 3031, var mæld 

upp illgreinanleg sporöskjulaga tóft (gras/mosi). 

Tóftin er um 5 m á breidd og 5,5 á lengd,  veggir um 

2 m að þykkt, hæð veggja um 0,5-0,6 m.  

Tóft 2758-2 er innan skógræktarsvæðisins og því þarf 

að gæta að því að planta ekki trjám í 15 m radíus við 

tóftirnar. 

 

 

 

 
10 Helgi Hallgrímsson. Skógræktarkort fyrir Mýrar, unnið á tímabilinu 1993-2000; Minjavefsjá Minjastofnunar. 
 
 

 

Mynd 4. Minjakort Helga Hallgrímssonar af Mýrum. 
Sjá nafnid.is 

Mynd 6. Uppmæld tóft 2758-2.  
Mynd 5. Tóft 2758-2. Horft til NA.  

2758-3. Vegur. Mældur var upp 4 m breiður og 1,7 km 

langur vegur sem liggur frá N-S yfir skógræktarsvæðið 

innan skógræktarreita 3007, 3026, 3028, 3044, og 

3049. Vegurinn er vel gróinn lyngi og sinu á köflum. 

Hæð upphækkunar um 0,3-0,4 m.  Greina má 

steinhleðslur á nokkrum stöðum í veginum sem benda 

til þess að vegurinn geti verið gamall, en einnig má 

greina nýlegt, steinsteypt rör, - sem gæti þó hafa verið 

bætt við á seinni hluta 20. aldar. Heimildir eru um að 

vegur hafi verið lagður í sveitinni um 1930. Því er 

hugsanlegt að vegurinn teljist nálgast 100 ára aldur 

friðaðra fornleifa, þó að hluti hans gæti verið yngri.11 

Samkvæmt upplýsingum frá heimildamanni gæti annað 

hvort allur vegurinn eða hluti hans verið frá 1955. Því 

er ekki fyllilega víst að um fornleifar sé að ræða. 

Óvissa er um aldur 

vegar 2758-3 sem er 

innan 

skógræktarsvæðisins 

og þarf minjavörður 

að taka afstöðu til 

varðveislu hans. Ef 

það á að vernda 

veginn þarf að gæta 

þess að planta ekki 

trjám í 15 m radíus 

við veginn. 

 

 

 
11 Ármann Halldórsson. (1975). Sveitir og jarðir í Múlaþingi, II. bindi, Búnaðarsamband Austurlands, bls. 
76-78; munnlegar upplýsingar frá Jónínu Zophoníasdóttur, 17. maí 2022.  
 
 

 

Mynd 7. Vegur 2758-3. Horft til NA.  

Mynd 8. Hleðslur í vegi 2758-3. Horft til NA.  

2758-4. Sel/býli. Í örnefnaskrá 

segir að ofan við veg, utan við 

Grófarlæk, er Selmýrarhall, þar 

utar og ofar er Selmýri. Þar eru 

tóftarrústir, sem skrásetjari taldi of 

nálægt bæ til að geta verið 

selrústir.12 Tóftirnar eru á 

skógræktarreit 3029. Á minjavefsjá 

Minjastofnunar má sjá örnefnin 

Selmýrarhall og Seltættur merkt 

inn.13 Á vettvangi voru mældar 

upp illgreinanlegar tóftir í mjög um 2 m hárri þýfðri upphækkun sem virðist manngerð, einna 

líkust bæjarhóli. Gróðurinn á hólnum, mosi og sina, er eilítið frábrugðinn umhverfinu, aðeins 

grænni. Á hólnum voru fyrst mældar upp litlar jarðsokknar tóftir 5x7 m sem liggja A-V, 

 
12 Örnefnaskrá Mýra, nafnid.is. 
13 Minjavefsjá, www.map.is/minjastofnun/# 
 
 

 

Mynd 9. Tóftir 2758-4 og vegur til austurs. 

Mynd 10. Hluti tóftar 2758-4. Horft til V.  

inngangur til A, veggir um 1-2 m 

að breidd, hæð veggja um 0,6-0,7 

m, sjá mynd 10. Síðar var mæld 

upp stærri tóft sem virðist 

greinileg á loftmyndum en sést 

ekki vel á vettvangi. Sú tóft 

tengist að öllum líkindum minni 

tóftinni. Stærri tóftin er um 

30x20 m að stærð, hæð veggja 

um 0,20-0,30 cm, liggur NA-SV, 

inngangur til suðurs. Gróður sina 

og mosi. 

Meint tóft stendur á hóli sem er í um 50-60 m í þvermál. Samkvæmt örnefnaskrá voru tóftirnar 

líklega ekki tóftir sels, þar sem þær eru of nálægt bæ. Því gætu tóftirnar verið af fornu býli á 

gömlum bæjarhóli.  Hafa þarf í huga að heimildir eru um fornminjar frá landnámi í dalnum 

og því gætu meintar minjarnar verið allt að þúsund ára gamlar.  

Tóft 2758-4 er innan skógræktarsvæðisins og því þarf að gæta að því að planta ekki trjám á 

um 50-60 m svæði á hólnum þar sem fleiri tóftir kunna að leynast undir gróðri. 

 
 
 
 
 
 

Mynd 11. Horft til A yfir tóft 2758-4.  

Mynd 12. Yfirlitsmynd yfir skráðar minjar að Mýrum. 

Tafla 1. Skráðar og uppmældar fornleifar að Mýrum. 
 

Niðurstaða 
 

Engar friðlýstar minjar (með 100 m friðlýsingarradíus) fundust á svæðinu. Mældar voru upp 

þrjár friðaðar minjar að Mýrum (2758-1, 2758-2 og 2758-4) sem ber að vernda skv. 22. gr. laga 

nr. 80/2012. Óvissa er með 2758-3, veg, ekki er víst að gamli vegurinn teljist í raun vera 

fornleifar. Þó var ákveðið að skrá hann þar sem greina mátti steinhleðslur á stöku stað í honum 

og hluti hans gætu talist fornleifar. Minjar 2758-1 og 2758-2 teljast vera frá tímabilinu 1800-

1900 og minjar 2758-4 gætu verið frá landnámstíma. Allar fjórar minjarnar teljast í hættu vegna 

áforma um skógrækt. Lagt er til að skógræktarsvæðið verði fært í námunda við skráðar minjar 

eins og kemur fram í töflu 1 hér að framan. Lögð er áhersla á að ekki verði plantað í hólinn 

(um 50-60 m að þvermáli) þar sem minjar 2758-4 standa þar sem fleiri minjar gætu leynst á 

hólnum.  

 

Nr. Teg. F

j

. 

Hættu

mat 

Hætta Ástand Aldur Friðlý

st? 

Mótvægisaðgerðir ÍSNET hnit 

2758-1 Heytóft 1 Í hættu Trjáræ

kt 

Greinanlegur 1800-

1900 

Nei Minjar mældar upp og 

ljósmyndaðar. Gætt verði 

að því að ekki verði plantað 

nær plöntunum en 15 m. 

705166,16 

513531,27 

2758-2 Tóft 1 Í hættu Trjáræ

kt 

Greinanleg 1800-

1900 

Nei Minjar mældar upp og 

ljósmyndaðar.  Gætt verði 

að því að ekki verði plantað 

nær plöntunum en 15 m. 

705142,97 

513197,80 

 

2758-3 Vegur 1 Í hættu Trjáræ

kt 

Greinanlegur 1930-

1950 

Nei Minjar mældar upp og 

ljósmyndaðar. Aldur 

vegarins er ekki ljós. 

Minjavörður þarf að taka 

afstöðu til varðveislu hans.  

705230,49 

512817,96 

2758-4 Tóft (sel/býli)  Í hættu Trjáræ

kt 

 800-
1900 

Nei Minjar mældar upp og 

ljósmyndaðar. Lagt er til að 

það verði ekki plantað á 50-

60 m svæði á hólnum þar 

sem tóftirnar standa þar 

sem aðrar tóftir gætu leynst 

í þýfðu landslagi. 

705393,72 

513251,53 

Bent er á að allar minjar sem eru eldri en 100 ára eru friðaðar og þeim fylgir 15 m 

friðhelgunarsvæði út frá ystu mörkum þeirra. Þegar ekki er hægt að tryggja öryggi fornleifa 

eða þær þarf að fjarlægja vegna fyrirhugaðra framkvæmda þarf að grípa til mótvægisaðgerða. 

Slíkar aðgerðir geta verið allt frá breyttri áætlun um framkvæmdir sem taka tillit til fornleifa 

(1. kostur), nákvæmri GPS staðsetningu og ljósmyndun, að nákvæmri fornleifarannsókn, s.s. 

könnunarskurðum. Þá er tekinn þverskurður í gegnum minjarnar, snið teiknað og ljósmyndað 

og gjóskulaga leitað til að aldursgreina eftir atvikum. Leita þarf leyfis Minjastofnunar Íslands 

í öllum tilfellum og stofnunin ákveður umfangið og setur þá skilmála sem henni kann að þykja 

nauðsynleg. Varast ber að nýta svæðin í kringum fornleifar sem geymslustaði eða brautir fyrir 

vélar og tæki, eða efnisgeymslur af hverju tagi nema að leyfi Minjastofnunar Íslands komi til 

með eða án skilmála sem stofnunin kann að setja.  

